ԱՄՓՈՓԱԹԵՐԹ

«ՄԱԿ-Ի ԿՐԹՈՒԹՅԱՆ, ԳԻՏՈՒԹՅԱՆ ԵՎ ՄՇԱԿՈՒՅԹԻ ԿԱԶՄԱԿԵՐՊՈՒԹՅՈՒՆ ՆԵՐԿԱՅԱՑՎԵԼԻՔ՝ «ԶԻՆՎԱԾ ԸՆԴՀԱՐՄԱՆ ԴԵՊՔՈՒՄ ՄՇԱԿՈՒԹԱՅԻՆ ԱՐԺԵՔՆԵՐԻ ՊԱՇՏՊԱՆՈՒԹՅԱՆ ՄԱՍԻՆ» ՀԱԱԳԱՅԻ 1954 Թ. ՄԱՅԻՍԻ 14-Ի ԿՈՆՎԵՆՑԻԱՅԻ ԵՎ ԴՐԱՆ ԿԻՑ ԵՐԿՈՒ ԱՐՁԱՆԱԳՐՈՒԹՅՈՒՆՆԵՐԻ ԿԻՐԱՐԿՄԱՆ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՐԲԵՐԱԿԱՆ ԶԵԿՈՒՅՑԻ ՆԱԽԱԳԾԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՏԱՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Հ/հ
	Առաջարկության հեղինակը 
	Առաջարկության    բովանդակությունը
	Եզրակացություն

	1. 
	ՀՀ Նախագահի աշխատա​կազմի 2016 թ. նոյեմբերի 15-ի N Ղ – 1890 գրություն
	ՀՀ կառավարության արձանագրային որոշման նախագծի վերաբերյալ սկզբունքային դիտողություններ և առաջարկություններ չկան:
	Ընդունվել է ի գիտություն:

	2. 
	ՀՀ գլխավոր դատախազության
2016 թ. նոյեմբերի 9-ի N 04/8411-16  գրություն


	Վերոհիշյալ նախագծերի առնչությամբ դիտողություններ կամ առաջարկություններ չկան: 
	Ընդունվել է ի գիտություն:

	3. 
	ՀՀ պաշտպանության նախարա​րության 2016 թ. նոյեմբերի 23-ի N ՊՆ/510-2136
	1. Նախագծի 3-րդ հոդվածի վերջին պարբերությունը (էջ 3) շարադրել հետևյալ խմբագրությամբ.
Պատմության և մշակույթի հուշարձանները գնահատվում են որպես մատաղ սերնդի հայրենսաիրական դաստիարակության կենտրոններ, որտեղ կազմակերպվում են խմբային արշավներ և էքսկուրսիաներ, իրականացվում են նորակոչիկների երդման հանդիսավոր արարողությունները:
2. Նախագծի 7-րդ հոդվածի 6-րդ պարբերության 2-րդ նախադասության վերջում (էջ 4) 39-րդ հոդված բառերը փոխարինել 39-րդ և 40-րդ հոդվածներ բառերով, իսկ 13-րդ պարբերության 3-րդ նախադասությունում (էջ 6) անձնկազմի հետ տարվող աշխատանքների վարչության և դրա կազմում գործող մշակույթի և հասարակական կապերի բաժնի բառերը փոխարինել ՀՀ ՊՆ տեղեկատվության և հասարակայնության հետ կապերի և ՀՀ ԶՈՒ անձնակազմի հետ տարվող աշխատանքների վարչությունների բառերով,
3. Նախագծի 25-րդ հոդված 7-րդ պարբերության 2-րդ նախադասությունից (էջ 8) հանել , անձնակազմի հետ տարվող աշխատանքների գծով հրամանատարի տեղակալները բառերը: 
	Ընդունվել է: Կատարվել են համապատասխան փոփո​խու​թյուններ:

	4. 
	ՀՀ ԱԳ նախարարության 2016 թ. դեկտեմբերի 5-ի N 1107/2127594-16 գրություն
	1. Խնդրում ենք զեկույցի անվանումը երկու` արձանագրային որոշման և զեկույցի նախագծերի համապատասխան բոլոր տեղերում, շարադրել հետևյալ կերպ` «Հայաստանի Հանրապետության պարբերական ազգային զեկույց «Միավորված ազգերի կրթության, գիտության և մշակույթի կազմակերպություն ներկայացվելիք՝ «Զինված ընդհարման դեպքում մշակութային արժեքների պաշտպանության մասին» Հաագայի 1954 թ. մայիսի 14-ի կոնվենցիայի և դրան կից երկու արձանագրությունների կիրարկման վերաբերյալ», քանի որ Հայաստանի Հանրապետությունը հանդիսանում է Կոնվենցիայի և դրան կից երկու արձանագրությունների կողմ:

2. Խնդրում ենք պատասխանել զեկույցի նախագծի առաջին և չորրորդ մասերի 4-րդ կետերի երկրորդ հարցերին, ինչպես նաև չորրորդ մասի 4-րդ կետի երկրորդ հարցի ներքո շարադրված պատասխանը տեղափոխել նույն կետի առաջին հարցի ներքո` որպես պատասխանի հիմնավորում (էջեր 9, 24):

3. Խնդրում ենք շտկել ՅՈՒՆԵՍԿՕ-ի 1954 թ. կոնվենցիայի ամսաթվի վրիպակը (էջեր 9, 10):

4. Խնդրում ենք տալ զեկույցի նախագծի առաջին մասի 3-րդ կետի հարցի պատասխանի հիմնավորում (էջ 6):



5. Խնդրում ենք պատասխանել զեկույցի նախագծի երրորդ մասի առաջին հարցին «ոչ»` բերելով հետևյալ հիմնավորումը` «Տվյալ պահանջը կիրառելի չէ կամ չի վերաբերում Հայաստանի Հանրապետությանը» (“The requirement is not applicable to or relevant for Armenia”) կամ հղում անել նախորդ ազգային զեկույցում տրված պատասխանին (էջ 15): Խնդրում ենք նույն հիմնավորումը տալ նաև զեկույցի նախագծի երրորդ մասի և չորրորդ մասի 1-ին կետի երկրորդ հարցերի պատասխանի համար (էջեր 16, 18):

6. Խնդրում ենք պատասխանել զեկույցի նախագծի չորրորդ մասի 1-ին կետի` Հոդված 5-ին վերաբերող հարցի բացակայող հատվածին մշակութային արժեքների գույքագրման կամ մշակութային արժեքների պահպանության համար պատասխանատու իրավասու մարմինների նշանակման վերաբերյալ տեղեկատվության մասով (էջ 17):



7. Խնդրում ենք զեկույցի նախագծի չորրորդ մասի 2-րդ կետի հարցի պատասխանի հիմնավորման համար (էջ 19) հղում անել նախորդ ազգային զեկույցում տրված պատասխանին:

8. Խնդրում ենք զեկույցի նախագծի չորրորդ մասի 3-րդ կետի` Հոդված 16-ին վերաբերող հարցի պատասխանի հիմնավորման համար (էջ 22) հղում անել նախորդ ազգային զեկույցում տրված պատասխանին: 

9. Խնդրում ենք լրացնել զեկույցի նախագծի վեցերորդ մասում բերվող ինքնագնահատման ձևաչափերը (էջեր 29-30):

10. Խնդրում ենք լրացնել զեկույցի նախագծի յոթերորդ մասում բերվող հարցաշարը կամ պարզաբանել այն չլրացնելու պատճառները (էջեր 30-31):


	Ընդունվել է: Կատարվել են համապատասխան փոփո​խու​թյուններ:

	5. 
	ՀՀ ֆինանսների նախարարութ​յան 2016 թ. նոյեմբերի 13-ի N 01/5-2/25453-16 գրություն
	Հայտնում ենք, որ մեր իրավասությունների շրջանակներում դիտողություններ և առաջարկություններ չունենք:
	Ընդունվել է ի գիտություն:

	6. 
	ՀՀ արդարադատության նա​խարարության 2016 թ. նոյեմբերի 17-ի N 01/17.2/14945-16 գրություն
	1. Նախագծից անհրաժեշտ է հանել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄ» բառերը՝ նկատի ունենալով, որ խոսքը  ՀՀ կառավարության արձանագրային որոշման նախագծի մասին է:

2. Նախագծի 2-րդ կետում «նախարարին՝» բառից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը:
	Ընդունվել է: Կատարվել են համապատասխան փոփոխութ​յուններ: 

	7. 
	ՀՀ ԿԱ ոստիկանության 2016 թ. նոյեմբերի 16-ի N 24/2956 գրություն

	Արձանագրային որոշման նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:

